2012 вося ода-кора тӧлысь 1 лунӧ Сыктывкарын кыпыда восьтасны «Уджсикасын медбур» почёт пӧв
Тайӧ лоӧ не сӧмын аллея, кӧні кутасны ӧшавны уджсикасын медбур специалистъяслӧн фотопортретъяс, а медводдза воськов республикаса юркарлысь шӧр изэрд выльмӧдӧмын. Тайӧ местаыс чукӧстӧ сьӧлӧмкылӧмъяс  миян кар да республика дорӧ, миян ӧтласа олысьяслӧн вермӧмъяс дорӧ, а сідзкӧ, сійӧс колӧ вӧчны колана ногӧн», - висьталіс Коми Республикаса Юралысьлӧн да Коми Республикаса Веськӧдлан котырлӧн Администрацияса Веськӧдлысь Лилия Опарина.
Сійӧ пасйис, мый проектсӧ заводитӧма Коми Республикаса Юралысь Вячеслав Гайзерлӧн водзмӧстчӧм серти. «Тайӧ петкӧдлӧ, мый ми пыдди пуктам став сикас уджсикасын зільысь йӧзӧс, кодъяс пуктісны ыджыд пай дінму сӧвмӧдӧмӧ. Республикса олысьяслы колӧ тӧдны татшӧм йӧзсӧ, зільны лоны на кодьӧн. И тайӧ збыль петкӧдлӧ, мый миян республикаын уджын нырччысь йӧзӧс вылӧ донъялӧны», - пасйис Л.Опарина.
*** «Коми Республикаын наградаяс да сьӧма ошкӧм йылысь» 2012 во рака тӧлысь 12 лунся 22 №-а Коми Республикаса Оланпас збыльмӧдан мераяс йылысь» Коми Республикаса Юралысьлӧн Индӧд серти Почёт пӧв вылӧ ӧшӧдасны йӧзлысь портретъяс, кодъяс эмбур форма да сьӧмкуд юкӧн вылӧ видзӧдтӧг вӧчӧны быд сикас удж да кодъяслӧн лӧсялана удж юкӧнын 5 воысь абу этшаджык уджалан стаж. Почёт пӧв вылын портретъясыс кутасны ӧшавны ӧти во да тайӧ лоӧ сиӧма Коми Республика Лунлы.
